Adnoddau ar gyfer y Rhaglen
Erthyglau ar gyfer Cylchgronau
Llythyr neu Daflen Ragarweiniol 
Llythyr i fynd gyda'r Ffurflen Addunedu 

Ffurflen Addunedu

Datganiad Rhodd Cymorth
Ffurflen Archeb Banc Sefydlog 
Cardiau Rhoi ar gyfer defnyddwyr Archebion Sefydlog
Tair Erthygl Enghreifftiol ar gyfer Cylchgronau
Dyma amlinelliadau o ddeunydd y gellid ei gynnwys mewn Cylchgronau Plwyf yn y rhifynnau priodol cyn ac yn ystod y Fenter Rhoi fel Cristnogion.  Gellir cyhoeddi’r rhain yn enw'r clerigwyr neu'r grŵp cynllunio neu'r Cyngor Plwyfol Eglwysig.  Os nad oes gennych gylchgrawn plwyf efallai yr hoffech ddosbarthu'r rhain gyda'r taflenni trefn gwasanaeth.

ERTHYGL UN
Fel y bydd y rhan fwyaf ohonoch yn gwybod, mae'r Plwyf yn edrych ar Roi fel Cristnogion.  Mae costau cynnal yr eglwys leol - yn enwedig sicrhau bod gennym Ficer - wedi derbyn cymhorthdal sylweddol dros y blynyddoedd oddi wrth y Corff Cynrychioliadol.  Fodd bynnag, fel y gŵyr llawer ohonoch, mae'r swm o arian sydd ar gael o'r ffynhonnell honno'n gostwng drwy'r adeg.  Golyga hynny bod y costau'n disgyn fwyfwy ar yr eglwys leol.  Yn gynyddol, y brif ffynhonnell incwm yw rhoi gan gredinwyr ymroddedig, felly mae'r hyn rwy'n ei ddweud yma yn bennaf ar gyfer y bobl hynny sy'n aelodau o Eglwys Sant……..
Y mis hwn, rwyf am gychwyn drwy egluro ychydig o bethau sylfaenol – gan fy mod yn ymwybodol bod holl gwestiwn 'arian' yn un sy'n achosi pryder, yn bennaf oherwydd camddealltwriaeth.  Felly i ffwrdd â ni!  Dyma rai pethau i chi feddwl amdanynt:  

· Mae cenhadu'n costio arian, oherwydd bod cenhadu'n digwydd yn y byd real, a chydag arian, fel arfer, y telir am bethau yn y byd hwnnw.

· Rhoddwyd cenhadaeth i'n heglwys gan Dduw – i wneud disgyblion o'r rhai sydd ar hyn o bryd ‘ar y tu allan’.  Rhaid cynnal y genhadaeth honno gyda gweledigaeth, pobl, adeiladau ac arian.

· Gwaith Duw yw'r genhadaeth hon.  Credwn mai pobl Dduw (hynny yw, y rhai sy'n aelodau ymroddedig o'r gymuned Gristnogol) a ddylai gynnal gwaith Duw (hynny yw, talu am y gwaith hwnnw).
· Siarad yr ydym yn bennaf am waith beunyddiol yr eglwys leol (nid ‘gwaith’ yn yr ystyr o atgyweirio adeiladau ac ati).
· Nid yw'r rhoi fel Cristnogion a grybwyllir yma yr un peth â 'chodi arian'.  Mae'n golygu bod pobl Dduw yn rhoi mewn ffordd gymesur – hynny yw, rhyddhau cyfran ystyrlon a chymesur o'r hyn sydd gennym (ein hincwm), at ddefnydd pobl Dduw ar gyfer gwaith Duw yn y lle hwn.

· Mae Duw eisoes wedi rhoi'r holl ‘arian’ sydd ei angen i gynnal ei genhadaeth yn y lle hwn.  Fydd yna ddim cawg aur gwyrthiol yn disgyn oddi fry i'n plith yn sgil ein rhaglen bresennol.  Yr hyn rydym yn ei weddïo fydd yn digwydd yw y bydd Ysbryd Duw yn ysgogi llawer i edrych o ddifrif ar eu lefel o roi ac yn gweld nad yw, yn achos llawer, ar hyn o bryd yn ddim mwy na rhodd symbolaidd allan o'r gweddillion.  Sut mae eich rhoi chi i gynnal gwaith Duw yn cymharu gydag, er enghraifft, cost potel o win, tri thun o fwyd ci, dau beint o gwrw neu alwyn o betrol – ydy'r hyn rydych yn ei roi yn realistig ai peidio?

· Ni ddylai rhoi fel Cristnogion fod yn fater, yn bennaf, o ymateb i anghenion.  Wrth gwrs, mae gan yr eglwys anghenion ariannol y mae'n rhaid eu diwallu – ond dylem ni roi oherwydd ein bod yn teimlo'r angen i roi i'r Duw sy'n rhoi ac sy’n caru rhoi – ond rhagor am hynny'r mis nesaf.

· Wrth galon yr Efengyl mae haelioni Duw.  Ydy’n haelioni ni mewn unrhyw ffordd yn adlewyrchu hynny?

· Rydym am wneud pob ymdrech i ddod yn fwy effeithiol fel eglwys gyda rhannu cariad Duw yng Nghrist â phobl ein plwyf.  Pa mor ymroddedig ydych chi i'r gwaith hwnnw a beth mae lefel eich rhoi yn ei ddweud am eich ymrwymiad i'r gwaith hwnnw?

Bydd y (12) wythnos nesaf yn gyfnod o rannu gwybodaeth ac o ddysgu.

Fyddwch chi'n rhan o hynny?  Fe fydd yn gyfle i feddwl o ddifrif.  I gynorthwyo gyda hynny, byddwch gystal â:
· Darllen unrhyw lenyddiaeth a gewch, yn enwedig y llyfryn sy'n cael ei roi am ddim i bob aelod ymroddedig o'r eglwys yn ystod ein rhaglen.

· Darllen yr erthyglau ar y pwnc a fydd yn ymddangos yn y Cylchgrawn yn ystod ein rhaglen.

· Gwneud ymdrech i ddod i'r eglwys i glywed y dysgu ar ‘roi’ yno.

· Bod yn barod i ymateb yn weddigar ynglŷn â'r mater ar Sul yr Adduned.
Meddyliau yw dechrau diolch – meddyliwch ynghylch beth a wnaeth Duw drosoch: meddyliwch o ddifrif am eich rhoi – ac wrth wneud hynny, gadewch i Dduw gychwyn ar y gwaith o'ch rhyddhau o ormes eiddo!!

Rhai dyddiadau ar gyfer eich dyddiadur:
Dyddiadau Grwpiau Astudio a Thrafod
Manylion oddi wrth……………………….

Dosberthir gwahoddiadau i Sul yr Adduned yn ystod yr wythnos sy’n cychwyn…………………

Os oes gennych weddi 'Cychwyn Menter' yr hoffech ei defnyddio ar yr adeg hon, argraffwch hi ar ddiwedd yr erthygl hon.

ERTHYGL DAU
Y mis diwethaf, ceisiais fraenaru'r tir rywfaint wrth i ni baratoi i ystyried cwestiwn rhoi. Y mis hwn, rwyf am geisio edrych ar rai o ganllawiau'r Beibl ynghylch rhoi a'r modd y cawn ein cyfarwyddo i feddwl ynghylch rhoi.  Mae hwn yn bwnc enfawr felly ni fydd yr hyn sy'n dilyn o reidrwydd yn fwy na chrynodeb.

Mae Paul, pan ysgrifenna at y Corinthiaid ynghylch rhoi, yn dweud, ‘Y dydd cyntaf o bob wythnos, bydded i bob un ohonoch, yn ôl ei enillion, osod cyfran o’r neilltu ac ar gadw, fel nad pan ddof fi y gwneir y casgliadau.’ (1 Cor. 16:2).  Dyma osod egwyddorion – dylem roi yn rheolaidd, fel rhan o'n cyllidebu ac yn gymesur â'n hincwm.

I ymhelaethu ar hynny:

Ym myd Paul, cai pobl eu talu ar ddiwrnod cyntaf yr wythnos.  Dyna pryd y byddai'r holl arian oedd ar gael ar gyfer yr wythnos wrth law.  Roedd Paul ynglŷn â'r gwaith o ddarparu ar gyfer gwaith yr eglwys yn Jerwsalem gyda'r gweddwon tlawd.  Mae'n awgrymu y dylai'r Corinthiaid osod swm o'r neilltu'n rheolaidd ar gyfer y gwaith hwnnw - allan o'r cyfanswm sydd ar gael ar ddechrau'r wythnos ac nid allan o'r sbarion (os byddai yna unrhyw beth ar ôl) ar ddiwedd yr wythnos.  
Gwelir yr un egwyddor yng nghofnod yr Hen Destament ynghylch gorchymyn Duw i'r bobl i ddegymu - ‘eiddof fi yw’r degwm’ - roedd degfed ran gyntaf 'incwm' yr Iddew wedi'i chlustnodi ar gyfer Duw cyn cychwyn ar unrhyw beth arall.  (Mae'r Grwpiau Astudio a Thrafod yn ystyried yr holl egwyddor hon mewn mwy o ddyfnder).  Cadwch mewn cof mai am gyfarwyddiadau Duw rydym yn sôn yma, nid rhai dyn!  Mae Duw wedi darparu’r adnoddau i ni genhadu'n effeithiol - y ni sy'n anufudd ym mater ‘rhoi’.
Wrth wraidd yr alwad i roi'n rheolaidd mae'r egwyddor mai Duw sydd â'r hawl gyntaf ar bopeth sydd gennym.

Dylid cynllunio a chyllidebu rhoi fel mater sydd o'r pwys mwyaf ac sydd â hawl sylfaenol dros ein hincwm gwario.  (Sut mae diffinio incwm gwario?  Mae popeth sydd ar ôl wedi i ni dalu ein trethi yn ymddangos yn swm rhesymol.  Peidiwch â dechrau didynnu pethau eraill – nwy, trydan, morgais, benthyciadau, gwyliau ac ati – neu yn y diwedd Duw fydd yn eich dyled chi!!).

Ydy’r hyn rydych yn ei roi yn swm rydych chi wedi meddwl amdano'n iawn ynteu ond 'cildwrn' i Dduw ar sail yr egwyddor ‘pa gyn lleied alla i fentro rhoi?’  (Onid ydy hi'n rhyfeddol pa mor fach ydy papur ugain punt wrth y til yn yr archfarchnad a pha mor enfawr mae'n tyfu pan mae'n dod yn agos at blât offrwm yr eglwys!!)
Yn ogystal, dylai'n rhoi fod yn ymateb i fendith Duw - ‘fel y bendithiodd Duw ni’.  Yn 1 Cronicl 29:10-14, darllenwn…
Bendithiodd Dafydd yr ARGLWYDD o flaen yr holl gynulleidfa a dweud, 
“Bendigedig wyt ti, ARGLWYDD Dduw Israel ein tad, o dragwyddoldeb hyd dragwyddoldeb.  I ti, ARGLWYDD, y perthyn mawredd, gallu, gogoniant, ysblander a mawrhydi; oherwydd y mae popeth yn y nefoedd ac ar y ddaear yn eiddo i ti; ti, ARGLWYDD, biau’r deyrnas, ac fe’th ddyrchafwyd yn ben ar y cwbl.

Oddi wrthyt ti y daw cyfoeth ac anrhydedd, a thi sy’n arglwyddiaethu ar bopeth; yn dy law di y mae nerth a chadernid, a thi sy’n rhoi cynnydd a chryfder i bob dim.  Yn awr, ein Duw, moliannwn di a chlodforwn dy enw gogoneddus. 

Oherwydd pwy wyf fi a’m pobl i fedru rhoi o’n gwirfodd fel hyn?  Canys oddi wrthyt ti y daw popeth, ac o’th eiddo dy hun y rhoesom iti.”
Dyna pam mai DIM OND y bobl sy'n ymroddedig i fywyd, addoliad a bywyd Eglwys Sant …… yr ydym yn eu gwahodd i addunedu i roi mewn modd ystyrlon ac aberthol ar Sul yr Adduned.

Hoffwn derfynu'r erthygl hon gyda gair i'ch calonogi.  Nid yw Duw byth yn gofyn i ni wneud dim heb hefyd addo bendith.  Pan lefarodd drwy ei broffwyd Malachi, tynnodd sylw ei bobl at y ffaith eu bod yn ceisio twyllo ac ysbeilio Duw - y Duw a oedd wedi'u hachub.  Ym Malachi 1 mae'r Arglwydd yn sôn am bobl sy'n gwybod y dylent roi o orau eu heiddo ond sy'n dewis anufuddhau a'i dwyllo.  Ac yna ym mhennod 3 mae'n cyfeirio at y fendith a ddaw i'r sawl sy'n cymryd gorchmynion Duw am roi yn gymesur o ddifrif.
“Dygwch y degwm llawn i’r trysordy, fel y bo bwyd yn fy nhŷ.  Profwch fi yn hyn,” medd ARGLWYDD y Lluoedd, “nes i mi agor i chwi ffenestri’r nefoedd a thywallt arnoch fendith yn helaeth. 

Ceryddaf hefyd y locust, rhag iddo ddifetha cynnyrch eich tir a gwneud eich gwinwydden yn ddiffrwyth,” medd ARGLWYDD y Lluoedd. 

Yna bydd yr holl genhedloedd yn dweud, ‘Gwyn eich byd’, oherwydd byddwch yn wlad o hyfrydwch,” medd ARGLWYDD y Lluoedd.

Cofiwch hefyd eiriau Iesu. 

Rhowch, ac fe roir i chwi; rhoir yn eich côl fesur da, wedi ei wasgu i lawr a’i ysgwyd ynghyd nes gorlifo; oherwydd â’r mesur y rhowch y rhoir i chwi yn ôl.  (Luc 6:38)

Nodyn i’ch atgoffa eto o'n hamserlen.
A ydych chi mewn Grŵp Astudio a Thrafod?

Os nad ydych, mae'n bosibl i chi gael y Gweithlenni Astudio i weithio drwyddynt ar eich pen eich hun - er ei bod, wrth gwrs, lawer yn well i wneud hynny gyda phobl eraill!

ERTHYGL TRI
Fel y gellid disgwyl, bu yna beth trafod ynghylch ein ffocws ar Roi fel Cristnogion – dyna sy'n arfer digwydd pan fyddwn yn ystyried rhai o’r materion sy’n sylfaenol i’n ffydd ac yn sôn am ymroddiad, wrth i ni geisio trosi gwybodaeth yn y pen i weithredu o'r galon.  Os ydych chi'n un o'r ychydig sy'n dechrau teimlo braidd yn ddig – holwch eich hun, ‘A ydy hynny oherwydd bod yr hyn sy'n cael ei ddweud yn anysgrythurol neu'n anghywir?’ ynteu ‘Efallai fy mod yn teimlo fel hyn oherwydd bod y gwir yn anghyfforddus ac yn brifo?’

Yr hyn rydym wedi bod yn ei drafod yw un agwedd ar beth mae'n ei olygu yn ymarferol i fod yn ddisgybl.  Mae dros un o bob chwech o ddywediadau Iesu yn ymwneud ag eiddo a'n hagwedd tuag at eiddo a'r ffaith bod agweddau anghywir tuag at eiddo yn amharu ar ein perthynas gyda Iesu a'r Tad.

Yn ystod yr wythnosau nesaf byddwch yn derbyn gwahoddiad i wneud addewid ar Sul yr Adduned ynghylch faint y byddwch yn ei roi dros y flwyddyn sydd i ddod.  Gofynnir i chi lofnodi cerdyn yn nodi faint y byddwch chi'n ceisio  ei roi bob wythnos neu bob mis.

Cofiwch:

· Bydd y cerdyn yn cael ei osod mewn amlen dan sêl a dim ond yr Ysgrifennydd Rhodd Cymorth neu'r Trysorydd fydd yn ei weld  – person a ddewisir yn bennaf ar sail ei barch neu ei pharch at gyfrinachedd.  Dim ond y chi, Duw a'r person hwnnw fydd yn gwybod pa swm fyddwch wedi'i nodi.

· Nid contract cyfreithiol mohono!  Os bydd eich amgylchiadau'n newid yna gallwch newid eich ymrwymiad.
.

· Ystyrir yr addunedu'n rhan o offrymu’n hunain ac felly mae'n gwbl briodol ei wneud o fewn cyd-destun addoliad.

Gofynnwn i chi, wrth feddwl am eich rhoi, benderfynu ei wneud:

· Yn gymesur – mewn ffordd ystyrlon.

· Yn rheolaidd – nid dim ond pan ydych chi'n teimlo fel rhoi.

· Yn aberthol – nid dim ond rhywbeth na fyddwch byth yn gweld ei golli.

· Yn llawen - nid yn grintachlyd.
· Fel mynegiant o'ch ymrwymiad i Iesu a'i eglwys.
· Fel rhywbeth nad ydych yn ymfalchïo ynddo nac ychwaith â chywilydd ohono.

· Yn weddigar – gan geisio arweiniad Duw nid dibynnu ar fudd hunanol.

** Os ydych yn talu treth incwm, dylech wneud datganiad Rhodd Cymorth.  Ni fydd yn costio dim i chi!  (Mae'r Canghellor am ddychwelyd i'r eglwys y dreth rydych eisoes wedi'i thalu ar arian rydych yn ei roi.)  Mae hyn yn golygu y gellir hawlio o leiaf 25c ar gyfer pob punt y byddwch yn ei rhoi.  Ticiwch y blwch Rhodd Cymorth, os gwelwch yn dda, ar Sul yr Adduned.

Isod mae pum datganiad o ffydd:
· Credaf yn Nuw, Tad ein Harglwydd a'n Gwaredwr Iesu Grist.

· Rwyf am ddilyn y ffordd Gristnogol o fyw.

· Rwyf am addoli Duw yng ngwasanaethau f’eglwys ac am sicrhau bod addoli rheolaidd yn parhau yn Eglwys Sant……..
· Credaf fod fy mywyd a'm holl eiddo yn rhodd gan Dduw i'w defnyddio i’w wasanaethu.

· Rwyf am ymateb drwy ddychwelyd cyfran ystyrlon o'm hincwm ar gyfer gwaith Duw drwy f'eglwys bob wythnos.

Os na allwch wneud y datganiadau hyn o ddifrif calon, byddem yn argymell nad ydych yn addunedu ar Sul yr Adduned.

Os gallwch wneud y datganiadau hyn yn onest, fe'ch gwahoddir i ymateb (yn breifat) yn ystod y gwasanaeth ar Sul yr Adduned.

Mae'r Cyngor Plwyfol Eglwysig yn gobeithio'n fawr y bydd pawb a wahoddir yn meddwl ac yn gweddïo ynghylch y mater hwn, ac yn dod i'r gwasanaeth yn barod i anrhydeddu Duw ac i sicrhau bod ei waith yn parhau drwy addunedu eu hymrwymiad.

Dyma eich atgoffa unwaith eto ynghylch dyddiad Sul yr Adduned. Fe'ch gwahoddir yn gynnes i fod yno!

Beth fedrwn ni ei wneud nawr?

Os gwelwch yn dda, gweddïwch dros y rhaglen ac am iddi lwyddo i sicrhau bod pobl yn ystyried pwnc rhoi mewn ffordd agored a gonest, a hynny nid ar sail yr hyn rydym wedi'i wneud erioed ond yng ngoleuni beth fyddwn yn ei ddarganfod o'r hyn y bydd Duw yn ei ddatguddio.  
Os gwelwch yn dda, ystyriwch gymryd rhan a rhowch eich cefnogaeth lwyr i'r rhaglen.  

Os gwelwch yn dda, ystyriwch gymryd rhan yn y Grwpiau Astudio – cwblhewch a dychwelwch y ffurflen ymateb amgaeedig.

Os gwelwch yn dda, ystyriwch yn ofalus ac yn weddigar yr ymateb y gofynnir i chi ei wneud mewn ymrwymiad ar Sul yr Adduned.  
Os gwelwch yn dda, cofiwch nad mater o 'dalu'n ffordd’ yw hyn ond o ‘gynnal y genhadaeth’.

A'r Amserlen?
Lansio'r Rhaglen 


[dyddiad]
Grwpiau Astudio yn Cychwyn

[dyddiad]
Sul yr Adduned
[dyddiad]
Sul Diolchgarwch
[dyddiad]

Buddsoddi  mewn Cenhadu
 Disgyblion Cristnogol yn Dysgu  gyda'i gilydd am Roi 

Rhaglen Stiwardiaeth yn Esgobaeth Llanelwy yn 2008
Deffro cynulleidfaoedd i'w cyfrifoldeb i gynnal cenhadaeth yr eglwys leol
gan ddefnyddio
Dull amlgyfeiriad o godi'r cwestiynau, addysgu ac ysgogi ymroddiad
Cyflwyno'r rhaglen
Daw hyn fel rhagarweiniad i'r rhaglen ac mae'n wahoddiad i chi, fel un sydd wedi ymrwymo i fywyd a gwaith yr eglwys, i gymryd rhan.  Mae'r rhaglen yn un sydd wedi cael ei defnyddio'n barod mewn esgobaethau eraill.  Mae hi bellach yn cael ei defnyddio yn yr esgobaeth hon o dan arweiniad yr Esgob John.

Ydw i'n rhoi yn y ffordd iawn?   

Mae Duw'n ein galw i fod yn ddisgyblion.  Mae’r Beibl yn ein gwahodd i "gredu ac i ymddiried yn Nuw" ac i geisio ymateb i’r ffydd honno a’i rhoi ar waith yn ein bywydau bob dydd - dyna beth ydy ystyr bod yn ddisgybl.  Rhan o fod yn ddisgybl fydd ceisio “bod yn iawn a gwneud yn iawn” ym mhob agwedd ar ein bywydau, nid lleiaf yn ein hagwedd tuag at roi yn gyffredinol – rhoi ein hamser, a’n talentau neu'n doniau arbennig - a rhoi ein harian yn benodol. Nid dim ond rhoi i gynnal yr achos mo hynny ond rhoi sy'n mynd i'r afael o ddifrif â'r gwaith o gynnal cenhadaeth Duw, sydd yn un o freintiau'n galwedigaeth.  Dyma'r agwedd ar fod yn ddisgybl y bwriedir i’r rhaglen ymdrin â hi.
Nid dim ond am godi arian yr ydym yn sôn – mae yna le i hynny fel y dysgwn yn ystod y rhaglen.  Nid ein bwriad ychwaith yw gwneud i bobl deimlo'n euog ynghylch eu lefelau presennol o roi.   Ac nid ydym am ddweud wrth bobl beth i'w wneud.  Rydym am eich cynorthwyo i gael eich rhoi yn iawn – yr hyn y mae Duw yn ei ofyn gennych.  Rydym am i bob un chwarae ei ran neu ei rhan mewn darparu ar gyfer cenhadaeth ein heglwys.

Bu llawer o bobl yn rhoi yn ffyddlon, yn rheolaidd ac yn hael am flynyddoedd lawer.  Mae llawer yn gwneud eu rhoi yn fater o benderfyniad gweddigar wythnos wrth wythnos a mis wrth fis.  Fodd bynnag, dengys profiad nad yw rhoi i lawer o bobl eraill yn rhywbeth y maent wedi meddwl llawer amdano, ond dim ond yn fater o ‘beth rydyn ni bob amser wedi'i roi ar y plât’! 

Yn ganolog i'r rhaglen mae'r cwestiwn, “pa feini prawf ydych chi'n eu defnyddio i wneud eich penderfyniad ynghylch eich lefel o roi rheolaidd?” Ai, “Dyma beth dwi bob amser wedi'i wneud” ynteu, “Dyma beth dwi'n ei gredu mae Duw am i mi ei roi”?
Beth fydd yn digwydd?
Drwy wahanol ffyrdd o addysgu, rydym yn gobeithio, dros yr wythnosau nesaf, eich cynorthwyo i benderfynu o'r newydd neu i adnewyddu'ch penderfyniad ynghylch yr agwedd hon ar fod yn ddisgybl.  Bydd yr addysgu'n ceisio amlygu canllawiau Duw ar y mater.   Bydd yr addysgu'n digwydd yng nghyd-destun ein dealltwriaeth o'n hunain fel rhai sydd wedi'u galw gan Dduw i'r sefyllfa freintiedig o gael cydweithio ag ef yn yr hyn mae'n ei wneud.  Nid yw'n fater o ymateb i argyfwng ond yn hytrach mae’n seiliedig ar ras - rhodd hael a llifeiriol cariad Duw yng Nghrist.  
Yn ystod y rhaglen byddwn yn glynu wrth y tair egwyddor ganlynol ynglŷn â stiwardiaeth:
· Cyfrifoldeb teulu'r ffydd yn bennaf yw rhoi i gynnal gwaith Duw.
· Cynnal cenhadaeth Duw yw'r nod nid dim ond 'talu'n ffordd'.

· Mae hyn yn rhan annatod o fod yn ddisgybl.

· Buddsoddi mewn Cenhadu
Byddwn, fe fyddwn yn hoffi cymryd rhan mewn Astudio’r Beibl mewn Grŵp.

Enw
Rhif ffôn
Dychweler at: [Rhowch enw a chyfeiriad y Cydlynydd Astudiaethau Grŵp]

Enghraifft o Lythyr at y Gynulleidfa, i’w anfon gyda'r Cerdyn Addunedu
[Dyddiad]

At holl aelodau'r Gynulleidfa, y rhai sydd ar y Rhestr Etholwyr ac aelodau’r cynllun Cynllunio Rhoi.

Mae'n angenrheidiol cael cefnogaeth ariannol llawer o bobl i fywyd a chenhadaeth ein heglwys.  Mae llawer yn hynod hael gyda'u hoffrymau ac rydym yn ddiolchgar iawn am eu hymroddiad a'u haberth amlwg wrth roi.

Unwaith eto, rydym yn eich gwahodd i adolygu'ch rhoi i weld os ydych yn teimlo ei fod yn briodol o dan eich amgylchiadau presennol.  Fe'ch gwahoddasom ddiwethaf i wneud hynny yn [rhowch y flwyddyn pryd y cynhaliwyd y Rhaglen Stiwardiaeth ddiwethaf].
Os nad ydych chi yn y cynllun ar gyfer rhoi rheolaidd ar sail adduned, hoffwn eich gwahodd i ystyried hynny ac felly cynorthwyo'ch eglwys i gyllidebu ei harian yn effeithiol.

P'run ai a ydych yn rhoi yn barod ai peidio, gofynnwn i chi ystyried yr addysgu diweddar ar y pwnc hwn, un ai yn yr eglwys neu yn y Grwpiau Astudio'r Beibl.  Yna, ar ôl ystyried yn weddigar, llenwch y cerdyn amgaeedig , fydd yn cael ei gasglu yn ystod yr offrwm ar Sul yr Adduned a gynhelir ar [rhowch ddyddiad Sul yr Adduned].  Os na allwch fod yn bresennol yng ngwasanaeth Sul yr Adduned gallwch ddychwelyd eich adduned drwy bostio’r cerdyn yn y blwch yng nghefn yr eglwys.

Diolch i chi am fod yn bartner yn ein cenhadaeth.

Yn gywir
Buddsoddi mewn Cenhadu
CERDYN ADDUNEDU I ROI
Enw 
__________________________________________________

Cyfeiriad 
__________________________________



__________________________________



__________________________________

Mewn diolchgarwch am ddaioni Duw a chan gydnabod fy nghyfrifoldeb i tuag ato i wneud yr hyn a allaf i gynnal ei waith drwy ei eglwys –

Byddaf yn llawen ac yn onest yn ceisio rhoi yn ôl iddo yn ystod y flwyddyn sydd i ddod:

£ ______ bob wythnos / bob mis
ar gyfer cynnal ac ehangu gwaith Duw yn y plwyf hwn a thrwy'r byd.

Deallaf y gallaf adolygu neu ddiddymu y swm y byddaf yn ei roi ar unrhyw adeg.

Llofnod ____________________________  Dyddiad ___________

Rhowch dic yn y blychau priodol, os gwelwch yn dda:

Mae arnaf angen / mae gennyf eisoes amlenni wythnosol a byddaf yn dychwelyd 52 ohonynt  (
Dymunaf lofnodi / rwyf eisoes wedi llofnodi Archeb Banc Sefydlog Fisol (
Rwyf yn talu treth incwm a byddaf yn llofnodi / rwyf eisoes wedi llofnodi ffurflen Rhodd Cymorth
(
Cofiwch:

· Ni fydd neb yn dweud wrthych faint i roi.  Gallwch roi canran o'ch incwm misol, neu'r tâl a gewch am eich awr gyntaf o waith bob wythnos, neu'r un faint ag yr ydych yn ei wario ar rywbeth angenrheidiol arall neu ryw hobi, arfer neu eitem foethus.  Chi sydd i benderfynu.
· Ystyriwch yn weddigar cyn llenwi'r cerdyn adduned hwn.

· Rhowch y cerdyn adduned hwn yn yr amlen a ddarparwyd, os gwelwch yn dda, a'i ddychwelyd at y Trysorydd.

· Dim ond y Trysorydd fydd yn gwybod faint y byddwch yn addunedu i'w roi a sut y byddwch yn talu.

· Os ydych yn talu trethi, nid yw llofnodi ffurflen Rhodd Cymorth yn costio dim i chi ac mae'n ychwanegu o leiaf 25 ceiniog ar gyfer pob punt o’ch rhodd.

· Cofiwch am eich eglwys, os gwelwch yn dda, pan fyddwch yn gwneud ewyllys.

· Diolch fo'ch diben!

Buddsoddi mewn Cenhadu
Mae defnyddio Rhodd Cymorth yn golygu ein bod, ar gyfer pob punt y byddwch chi'n ei roi, yn derbyn o leiaf 25 ceiniog yn ychwanegol oddi wrth Gyllid y Wlad, gan gynorthwyo i wneud i'ch rhodd fynd ymhellach.

Dychmygwch faint o wahaniaeth y gallai hynny ei wneud, a hynny heb gostio dim i chi.

Felly os ydych am i'ch rhodd fynd ymhellach, rhowch o dan gynllun Rhodd Cymorth.  Nid oes ond angen cwblhau'r ffurflen hon a'i rhoi mewn amlen gyda'ch ffurflen addunedu.
Enw Cyntaf
Enw Teulu

Cyfeiriad



Cod Post

Dymunaf i'r holl roddion a gyfrennais ers 6 Ebrill 2000 a'r holl roddion a gyfrannaf yn y dyfodol ddod o dan y cynllun Rhodd Cymorth hyd y byddaf yn eich hysbysu'n wahanol.

I fod yn gymwys ar gyfer Rhodd Cymorth, rhaid i'r hyn rydych yn ei dalu mewn treth incwm neu dreth ar enillion cyfalaf fod o leiaf gymaint â'r swm y byddwn ni'n ei hawlio yn ystod y flwyddyn dreth.

Buddsoddi mewn Cenhadu
Ffurflen Archeb Banc Sefydlog
Hoffwn wneud rhoddion drwy archeb banc sefydlog
Enw llawn
Cyfeiriad
Cod post

Cyfarwyddyd archeb sefydlog 

At y rheolwr
Banc
ccc
Cangen

Debydwch, os gwelwch yn dda, fy nghyfrif rhif
Enw'r cyfrif

Cerdyn Stiwardiaeth
Dengys y cerdyn hwn fy ymrwymiad ariannol rheolaidd tuag at waith a gweinidogaeth fy eglwys
